
CONVENIO DE PATROCINIO ENTRE A FUNDACION DEPORTE GALEGO E A
ENTIDADE REAL CLUB CELTA DE ATLETISMO, PARA O EXERCICIO 2019
(CON LINA ESPECIFICA DE PATROCINIO DE ABANCA)

Santiago de Compostela, 14 de xufio de 2019

REUNIDOS

Dunha parte a FUNDACION DEPORTE GALEGO, con C..LF G15769383,
representada neste acto pola persoa do Presidente do seu Padroado, en calidade
de Secretario Xeral para o Deporte da Xunta de Galicia, Don José Ramoén Lete
Lasa, en virtude das facultades que ten conferidas. En diante Fundacion.

Doutra parte a Entidade, Real Club Celta de Atletismo con N.I.LF. G36945319,
representada por Don/Dona José Angel serantes Arias, con D.N.| 35428261G, en
virtude das facultades que lle son conferidas polos poderes presentados perante
a Fundacion. En diante, a Entidade.

EXPONEN

l. Que a Fundacion, entidade fundacional do sector publico de Galicia, ten
por finalidade a promocion do deporte na Comunidade Auténoma galega,
en cuxa consecucion esta capacitada para a realizacion de distintas
actuacions, en colaboracion con institucions e empresas, tanto publicas
como privadas.

[I.  Que a Fundacién Deporte Galego, ten aprobado o Plan de Patrocinio
Deportivo Fundacional dos equipos de Alta Competicion de Galicia,
exercicio 2019, cuxo obxecto principal é a difusién da actividade e imaxes
fundacional e da Comunidade Auténoma e especialmente do Plan Galego
para o fomento da actividade fisica GALICIA SAUDABLE, asi como a
promocién do deporte de alta competicion de Galicia, tendo por
destinatarios as entidades con equipos nas maximas categorias estatais
absolutas. En diante, o Plan.

[ll.  Que a Entidade conta cun equipo participante nunha das competicidns
incluidas no ambito obxectivo do Plan. En diante o Equipo.

IV. Que no ambito do acordo de colaboracion entre a Secretaria Xeral da
Igualdade da Vicepresidencia e Conselleria de Presidencia,
Administracions Publicas e Xustiza e a Secretaria Xeral para o Deporte,
para desenvolver medidas previstas no Pacto de Estado contra a violencia
de xénero, a Secretaria Xeral da Igualdade sumase ao apoio deste plan
na procura de desefar e transmitir contidos relacionados coa loita pola
tolerancia, igualdade e non violencia no deporte e na vida, entendendo
esta actuacion como un medio fundamental para a educacion da
sociedade sin discriminacion e que incumbe a todas as persoas.

V. Que a Fundacién e a entidade financeira ABANCA formalizaron un
contrato de patrocinio, que ten por obxecto o patrocinio publicitario por
ABANCA do Plan de patrocinio dos equipos de alta competicidon de Galicia
da Fundacion Deporte Galego -en diante o Plan-. Este patrocinio supdn a
consideracion de ABANCA como PATROCINADOR OFICIAL do Plan,
incorporandose o seu distintivo corporativo as actuaciéns de comunicacion
do mesmo que desenvolva a Fundacién, sen prexuizo das restantes
prestaciéns contempladas no Plan de patrocinio a favor de ABANCA

VI. Que o Plan de Patrocinio conta con dous apartados especificos de
patrocinio:
a. Patrocinio con cargo a lifia especifica Deporte Galego, Galicia
Saudable e Secretaria Xeral da Igualdade
b. Patrocinio con cargo a lifa especifica ABANCA.

VIl. Que a Entidade presentou solicitude para ambolos dous apartados de
patrocinio.

VIII. Que logo da correspondente tramitacion do expediente, a Entidade vén de
resultar adxudicataria no procedemento establecido para a formalizacion
coa Fundaciéon, dun convenio de patrocinio con motivo do Plan de
Patrocinio e para ambolos dous apartados sinalados anteriormente.

IX. Que conforme a todo o referenciado, as Partes, recofiecéndose plena
capacidade, convefien en subscribir o presente convenio de patrocinio.

ESTIPULACIONS

Primeira.- Obxecto

E obxecto do presente convenio establecer as relaciéns entre as Partes en orde
a dispofier a actividade de patrocinio por parte da Entidade a Fundacién Deporte
Galego, a Secretaria Xeral da Igualdade e ABANCA asi como a colaboracién das
partes na promocion do Plan Galego de fomento da actividade fisica GALICIA
SAUDABLE, de acordo co Plan de patrocinio para o exercicio 2019.

Este patrocinio sera desenvolvido conforme & solicitude presentada pola
Entidade para ambolos dous apartados do patrocinio, asi como de conformidade
co establecido no Plan de Patrocinio Deportivo Fundacional dos equipos de Alta
Competicion de Galicia, exercicio 2019.

Segunda.- Obrigas das partes

A Entidade vén obrigada a desenvolver as actuacions e obrigas recollidas na
solicitude presentada a Fundacioén, tanto para o primeiro apartado de patrocinio
(Deporte Galego, Galicia Saudable e Secretaria Xeral da Igualdade), como para
o segundo apartado (ABANCA) asi como as establecidas no Plan de Patrocinio
Deportivo Fundacional dos equipos de Alta Competicion de Galicia aprobado a
estes efectos, sendo todos estes documentos obrigatorios para as partes.

A Entidade velara pola igualdade efectiva entre mulleres e homes asi como
cumprira o establecido na Lei 19/2007, do 11 de xullo, contra a violencia, o
racismo, a xenofobia e a intolerancia no deporte.

A entidade comprométese a comunicar no prazo maximo de 5 dias desde a
obtencion do resultado, os resultados impotantes en comptecions nacionais e
internacionais acadados.

Asemade, a entidade comunicara con unha semana de antelacién, a
fundaciondeportegalego.pr@xunta.gal a celebracién de competicidéns, eventos de
relevancia, ou actos publicos e de comunicacién relativos ao equipo patrocinado.

A Fundacion Deporte Galego e os equipos, e particularmente os seus
adestradores e xogadores, colaboraran nas actividades organizadas no marco do
Plan GALICIA SAUDABLE. A Fundacidon comunicara aos equipos cunha
antelacién minima de 15 dias, as actividades do Plan Galicia Saudable nas que

deban participar os adestradores e xogadores, quenes deberan asistir salvo
xustificacién admitida pola FDG.

A Fundacion, pola sua parte, comprométese a patrocinar ao equipo coa
cantidade indicada na clausula seguinte.

Terceira.- Pagamento e partida orzamentaria

O importe do presente convenio ascende a 11.339,13€, mais o 21% de I.V.E.
2.381,22(€). Total: 13.720,35€, I.V.E. incluido, desglosado do seguinte xeito en
atencion as duas lifias de patrocinio establecidas no Plan:

a) Primeiro apartado: patrocinio con cargo a lifa especifica Deporte Galego,
Galicia Saudable e Secretaria xeral da Igualdade:
a. Base: 6.626,03€

b) Segundo apartado: patrocinio con cargo a lifia especifica ABANCA:
a. Base: 4.713,10€

Este importe sera abonado en dous prazos:

a) O 80% do importe unha vez asinado o convenio, recibida a
correspondente declaracion responsable e xustificacion grafica de ter
utilizados os soportes publicitarios esixidos para o cumprimento do
convenio en situacions reais de competicion, adestramento e viaxe
(Anexo Il) e presentada, a través do Sistema Electrénico de Facturacion
da Comunidade Auténoma de Galicia
https://factura.conselleriadefacenda.es/eFactura_web/, a correspondente
factura emitida pola Entidade de conformidade coa Fundacion Deporte
Galego. No concepto da factura farase constar “Primeiro pago do
convenio de patrocinio formalizado entre a Fundacion Deporte Galego e a
Entidade .................... ao abeiro do Plan de Patrocinio aos equipos de alta
competicion de Galicia para o ano 2019 (80%)”.

b) O 20% restante abonarase a partir do 31.12.2019, unha vez rematadas
todas as actividades e competicions do exercicio 2019 e unha vez
presentada, a través do Sistema Electronico de Facturacion da
Comunidade Auténoma de Galicia
https://factura.conselleriadefacenda.es/eFactura_web/, a correspondente
factura emitida pola Entidade con data 31.12.2019, acompafada da
correspondente declaracion responsable e xustificacion grafica do

cumprimento das obrigas (Anexo Ill) e da memoria que comprenda o
conxunto das actividades obxecto de patrocinio realizadas pola Entidade
(Anexo 1V). Asemade, debera acompafar declaracion responsable das
axudas solicitadas as distintas administracions publicas competentes ou a
entidades privadas, con indicacion das concedidas ou pendentes de
resolucién, e de que os ingresos obtidos con motivo da actividade
patrocinada non xeraron superavit ou, en caso contrario, informado de cal
€ ese excedente ao fin de proceder a reducion do importe final a pagar na
contia que exceda o equilibrio entre ingresos e gastos da actividade
patrocinada (Anexo V). Finalmente, sera necesario tamén a
correspondente conformidade da Fundacion Deporte Galego. No
concepto da factura farase constar “Segundo pago do convenio de
patrocinio formalizado entre a Fundacién Deporte Galego e a
Entidade .................... ao abeiro do Plan de Patrocinio aos equipos de alta
competicion de Galicia para o ano 2019 (20%)”.

A data limite para presentar toda a documentacion relativa aos dous prazos de
xustificacidon e pagamento sera o 31 de xaneiro de 2020. En caso de non ter
presentada a documentacion nesta data, perderan o dereito ao cobro das
cantidades pendentes.

O presente convenio de patrocinio sera financiado con cargo aos orzamentos da
Fundacion Deporte Galego para o ano 2019, e concretamente con cargo a
partida orzamentaria (5. Outros Gastos), dado que no orzamento vixente para o
exercicio 2019 disponse de financiamento suficiente para os presentes convenios
con cargo a partida sinalada anteriormente.

Cuarta.- Vixencia

O prazo de vixencia estenderase entre a data de sinatura do convenio e o0 31 de
decembro de 2019.

A Entidade debera acreditar o cumprimento das obrigas asumidas en virtude do
convenio, momento a partir do cal quedara resolto de pleno dereito sen
necesidade de comunicacion previa entre as partes.

Quinta.- Exencioén de responsabilidade

A Fundacion, a Secretaria Xeral da Igualdade e ABANCA quedaran exoneradas
de calquera tipo de responsabilidade fronte a terceiros por danos de calquera

indole que puideran ser causadas por calquera elemento, activo ou soporte
publicitario, que contefa os seus logotipos ou marcas.

Asemade, a Fundacién, a Secretaria xeral da Igualdade e ABANCA non seran
responsables, principais nin subsidiarios, respecto de obrigas ou sancions de
calquera indole que puideran ser impostas a Entidade ou ao Equipo,
comprometéndose a Entidade a manter indemne a Fundacién, a Secretaria Xeral
da Igualdade e a ABANCA, mediante o pago das mesmas.

Sexta.- Incumprimentos, penalizacions,modificacion e rescision do
convenio

Estarase ao disposto no Plan de Patrocinio dos Equipos de Alta Competicidn de
Galicia, exercicio 2019.

A Fundacion e a Entidade poderan crear unha comisién de seguimento do
convenio co fin de realizar a coordinacion e o seguimento das actividades
conxuntas programadas, asi como co fin de velar polo cumprimento do presente
convenio.

Sétima.- Transparencia e bo goberno

De conformidade co artigo 17 da Lei 1/2016, do 18 de xaneiro, de
transparencia e bo goberno, e co artigo 15 da Lei 9/2007, do 13 de xufo, de
subvencions de Galicia a Fundacion Deporte Galego publicara na sua paxina
web oficial a relacion das persoas beneficiarias e o importe dos patrocinios
concedidos. Incluira, igualmente, as referidas axudas e as sancions que, como
consecuencia delas, puideren imponerse nos correspondentes rexistros publicos,
polo que a presentacion da solicitude leva implicita a autorizacion para o
tratamento necesario dos datos das persoas beneficiarias e a referida
publicidade.

Tameén remitira para a sua publicacién no Diario Oficial de Galicia, dentro dos
primeiros vinte dias dos meses de xaneiro, maio ou setembro do ano 2019, en
funcion de cando se formalicen os convenios de patrocinio, unha relacion dos
que se subscriban referida ao cuadrimestre anterior. Nesta relacién sinalarese
con claridade o importe dos mesmos, o obxecto do convenio e a persoa ou
entidade destinataria.

Asi mesmo, a Fundacion remitira copia dos convenios formalizados ao
rexistro publico de convenios da Xunta de Galicia, segundo o establecido na
normativa reguladora deste.

Oitava.- Consentimento para a publicidade de datos persoais que figuran no
convenio.

Os asinantes do convenio, manifiestan seu consentimento ou autorizacion para
que os seus datos persoais que consten no convenio, € mailo resto das
especificacions contidas no mesmo, podan ser publicados no Portal da
Transparencia e Goberno Aberto da Xunta de Galicia.

Novena.- Réxime Xuridico

O contido e efectos do presente convenio quedaran suxeitos as normas do
Dereito comun.

As cuestions litixiosas xurdidas acerca da sua interpretacion, modificacion,
resolucion e efectos que non podan ser resoltas no seo da Comision de
seguimento e interpretacion, seran sometidas ao cofiecemento da Xurisdiccion
Civil, renunciando as partes a calquera outro foro que puidera corresponderlles.

Dando mostra de conformidade con todo o sinalado neste documento, asinan as
partes o mesmo e a un s6 efecto, no lugar e data sinalados no encabezado.

Pola Fundacion Deporte Galego Pola Entidade

Asdo.: José Ramoén Lete Lasa Asdo.: José Angel serantes Arias

